
Abstrakt

Punimi trajton historiné diplomatike té céshtjes shqiptare né
Konferencén e Ambasadoréve né Londér dhe rrugén e ndjekur pér
pérkufizimin e statusit shtetéror dhe kufijve té gjymtuar nacionalé.
Konferenca u mblodh me cilésiné e “Mbledhjes s€¢ Ambasadoréve té
gjashté Fugive té Médha nénshkruese té Traktatit t& Berlinit”(1878).
Céshtja e kufirit té shtetit té ri shqiptar u pércaktua nén prizmin e
shmangies sé njé ballafagimi né mes Austro-Hungarisé dhe Rusisé.
Austro-Hungaria u gjend pérballé faktit té kryer té ndryshimit té status
quo-sé ballkanike né dém té saj dhe né té miré té Serbisé, Malit té Zi,
Greqisé, prapa té cilave géndronte, né fund té fundit, Rusia.

Pér té kompensuar kété, perandoria dualiste vendosi té vinte
tanimé né jeté planin e kahershém té krijimit té shtetit t¢ Shqipérisé
Autonome (mé voné t€ pavarur), q¢ do t& duhej t€ kishte kufij sa “mé
té médhenj qé té ishte e mundur”. Autori shpjegon se e drejta e
Serbisé mbi Kosovén, e pretenduar edhe sot kur Kosova éshté
shképutur juridikisht dhe faktikisht nga Serbia, nuk ka lindur si
rezultat i integrimit normal té kétij territori, si rezultat i njé konsensusi
té pérgjithshém popullor, apo i njé vazhdimésie historike té ndérpreré
padrejtésisht, por si rezultat i fitimit té kétij territori si plagké lufte dhe
té sanksionuar ndérkombétarisht nga njé institucion, i cili, né thelbin e
punés sé vet asokohe, nuk kishte parimet e sotme bazé té demokracisé
gé rregullojné marrédhéniet ndérkombétare. Veprimtaria e shteteve
ballkanike dhe e Fugive t¢ Médha né realizimin e kétij vendimi, u
ndihmua nga gjendja né té cilén dilte shogéria shqiptare e asaj kohe.
Pushtimi peséshekullor otoman kishte konservuar konservatorizmin

mesjetar, ruralizimin e shogérisé shqiptare, mbajtjen e sforcuar té ¢do
prirjeje pér ringritje kulturore dhe qytetare té shoqérisé né térési.

Fuqité¢ e Médha né kété ményre, né vend g€ t’i hapnin poret
jetésore njé kombi né rrugén e tij pér ripértritje qytetare e kombétare, e
cunguan até territorialisht, i képutén arteriet jetésore dhe ushqyen
faktorét gé béjné lehtésisht té manipulueshém dhe té kontrollueshém
njé popull té penguar historikisht né rrugén e tij té zhvillimit. Céshtja
e Shqipérisé u zgjidh pa respektin mé té vogél ndaj shqiptaréve dhe
kufiri i shtetit t& ri shgiptar u pércaktua vetém nén prizmin e
shmangies sé njé ballafagimi né mes Austro-Hungarisé dhe Rusisé,
pér té cilin shqiptarét nuk ishin fajtoré dhe me té cilin ata nuk kishin té
bénin fare.

E gjendur e vetme, e papérkrahur seriozisht mund té themi as
nga Gjermania, aleatja e saj mé e ngushté, nén presionin e té gjitha
shteteve, Austro-Hungaria do té detyrohet té I&shojé pér Serbiné me
radhé, pér llogari té mbajtjes sé Shkodrés né Shqipéri, té té gjithé
gyteteve etnikisht shgiptare né kufirin lindor. E gjithé kjo histori e
dhimbshme léshimesh té tokave dhe qyteteve té miréfillta shqiptare
béhej né llogari té shmangies sé njé konflikti botéror.

Fjalé kyce: Konferenca e Ambasadoréve, Austro-Hungaria, Fugité e
Médha, Traktati i Berlinit.

Mé 17 dhjetor 1912 ambasadorét e Fugive té Médha té
akredituar né Britaniné e Madhe u takuan nén kryesiné e Sir Edward
Grey, pér té mbikégyrur procesin e pages né Ballkan dhe pér té
mbrojtur interesat e Fuqgive té Médha né rajon. Kjo Konferencé u
mblodh me cil€siné e “Mbledhjes s€ Ambasadoréve t€ gjashté Fuqive
té Médha nénshkruese té Traktatit t&¢ Berlinit”(1878). Céshtja e kufirit
té shtetit té ri shgiptar u pércaktua nén prizmin e shmangies sé njé
ballafagimi né mes Austro-Hungarisé dhe Rusisé. Austro-Hungaria u
gjend pérballé faktit té kryer té ndryshimit té status quo-sé ballkanike né
dém té saj dhe né té& miré té Serbisé, Malit té Zi, Greqisé, prapa té cilave
géndronte, né fund té fundit, Rusia. Pér t& kompensuar kété, perandoria
dualiste vendosi té vinte tanimé né jeté planin e kahershém té krijimit té
shtetit té Shqipérisé autonome (mé voné té pavarur), gé do té duhej té
kishte kufij sa “mé€ t€ médhenj g€ t€ ishte e mundur”. Trajtimi i
problemit té kufirit té shtetit té ri shgiptar nuk u mbéshtet né konsiderata
etnografike, historike, ekonomike etj., por u bé nga Fuqit& nén prizmin e

mosprishjes sé “Koncertit Evropian”.

E drejta e Serbisé mbi Kosovén, e pretenduar edhe sot kur
Kosova éshté shképutur juridikisht dhe faktikisht nga Serbia, nuk ka
lindur si rezultat i integrimit normal té kétij territori, si rezultat i njé
konsensusi té pérgjithshém popullor, apo i njé vazhdimésie historike té
ndérpreré padrejtésisht, por si rezultat i fitimit té kétij territori si plagké
lufte dhe té sanksionuar ndérkombétarisht nga njé institucion, i cili, né
thelbin e punés sé vet asokohe, nuk kishte parimet e sotme bazé e
demokratike gé rregullojné marrédhéniet ndérkombétare. Veprimtaria e
shteteve ballkanike dhe e Fugive té Médha né realizimin e kétij vendimi,
u ndihmua nga gjendja né té cilén dilte shogéria shqiptare e asaj kohe.
Pushtimi peséshekullor otoman kishte konservuar konservatorizmin
mesjetar, ruralizimin e shogérisé shqiptare, mbajtjen e sforcuar té ¢do
prirjeje pér ringritje kulturore dhe gytetare té shogérisé né térési. Fuqité e
Médha né kété ményré, né vend gé t’i hapnin poret jetésore njé kombi né
rrugén e tij pér ripértéritje qytetare e kombétare, e cunguan até
territorialisht, i képutén arteriet jetésore dhe ushqyen faktorét gé béjné
lehtésisht t& manipulueshém dhe té kontrollueshém njé popull té penguar
historikisht né rrugén e tij t& zhvillimit. Céshtja e Shqipérisé u zgjidh pa
respektin mé té vogeél ndaj shqgiptaréve, dhe kufiri i shtetit té ri shqgiptar u
pércaktua vetém nén prizmin e shmangies sé njé ballafagimi né mes
Austro-Hungarisé dhe Rusisé, pér té cilin shqiptarét nuk ishin fajtoré dhe
me té cilin ata nuk kishin té bénin fare.

E gjendur e vetme, e papérkrahur seriozisht mund té themi as
nga Gjermania, aleatja e saj mé e ngushté, nén presionin e té gjitha
shteteve, Austro-Hungaria do té detyrohet té I&shojé pér Serbiné me
radhé, pér llogari t€ mbajtjes sé Shkodrés né Shqipéri, té té gjitha
gyteteve etnikisht shqgiptare né kufirin lindor. E gjithé kjo histori e
dhimbshme Ié&shimesh tokash dhe qyteteve té miréfillta shqiptare béhej
né llogari t& shmangies sé njé konflikti botéror. Né planin diplomatik,
pérgjaté zhvillimit té¢ punimeve té Konferencés sé Ambasadoréve,
konstatohet njé prirje vecimi gjithnjé edhe mé e pérshkallézuar ndaj
kérkesave té Malit té Zi. Duke gené njé shtet i vogél, i vendosur fare
prané Kkufirit me Perandoriné Austro-Hungareze dhe i orientuar né
synimet e veta, pikérisht né njé zoné té Shqipérisé, gjegjésisht té
Perandorisé Osmane, ku monarkia dualiste ushtronte protektoratin e
vet té kultit, Mbretéria e Malit té Zi u privua né Konferencé nga arritja
e fitores maksimale, fort t& déshiruar dhe rrezikoi deri edhe njé
ndéshkim té réndé ushtarak. Rusia, ndonése déshironte mbrojtjen e

interesave t& mbretérisé malazeze, nuk mundi té bénte mé shumé pér
até, pér shkak se pjesén e vet né balancén e Fugive e peshoi mé tepér
né drejtim t& mbrojtjes sé aspiratave aneksioniste té shtetit tjetér mé té
fugishém sllav, Serbisé. Késisoj, Mali i Zi i ndodhur mes ambicies pér
njé zgjerim territorial dhe pamundésisé praktike pér ta realizuar njé gjé
té tillé pér shkak té arsyeve té mésipérme, gjaté punimeve té
Konferencés kaloi né njé veprimtari té pagéndrueshme dhe té
pamotivueshme né planin e veprimtarisé diplomatike.

Akti i paré i Konferencés éshté ai i 17 dhjetorit 1912

Né konferencé, ¢éshtja shqiptare, pavarésisht invazionit serbo-
malazez anekénd vendit, nuk u shogérua me ndonjé pengesé pér
zgjidhjen e saj né parim. Né deklarimet paraprake, fuqité kérkuan gé
Shqipéria e ardhshme duhej té ishte njé shtet i liré, me njé princ té
zgjedhur prej fugive, qé do té gézonte ndihmén e njé komisioni
ndérkombétar té kontrollit dhe se do té pérfitonte kufij t& arsyeshém
qé do té pércaktoheshin nga njé komision special i hetimit.> Né kété
konferencé u ra dakord qé Serbia nuk duhej té shtrihej drejt bregut té
Adriatikut dhe se duhej té krijohej njé Shqipéri autonome.
Konferenca gé kryesohej prej sekretarit té Jashtém britanik, Edward
Grey, debatoi rreth tri problemeve kryesore: a - statusit ndérkombétar
té Shqipérisé, b - organizimit té shtetit té ri, ¢ - vendosjes sé kufijve té
pranueshém ndérkombétarisht.

Pér sa i pérket statusit té Shqipérisé, Fuqgité e Médha
pjesémarrése né Konferencé, gé mé datén 17 dhjetor 1912 rané né njé
mendje qé té zbatohej formula: “Autonomi e garantuar dhe e
kontrolluar ekskluzivisht nga té gjashté Fuqité né sovranitetin ose
suzerenitetin e Sulltanit”. Kétij paragrafi té paré mé pas iu shtua edhe
vérejtja: “Shqipéria autonome do té jeté e neutralizuar”.? Pra si¢
shihet, projekti i paré pér statusin e Shqipérisé ka gené i pérbéré nga
kéta pérbérés juridiké kryesoré: 1. autonomia, e Iéné mjaft evazive,
mbasi autonomia né historiné e shtetformimit ballkanik varionte nga

! Ferdinand Scevill, The History of Balkan Peninsula, from the earliest times to the
present day, New York (revised edition) 1933, 474.

2 Arben Puto, Céshtja shgiptare né aktet ndérkombétare té periudhés sé
imperializmit, Il, Tirané 1987, 188, dokumenti nr. 1, Londér, 17 dhjetor 1912,
Vendim mbi autonominé e Shqipérisé.

Provinca autonome né shtetin autonom; 2. se ideja fillestare e
autonomisé ishte evazive kété e kuptojmé nga pika gé varésiné nga
Sulltani e shtrin si opsion nga sovraniteti i Sulltanit (né kété rast
Shqipéria do ishte provincé autonome), né suzerenitet té Sulltanit (né
kété rast Shqipéria do ishte shtet autonom); 3 autonomi e garantuar
dhe e kontrolluar vetém nga gjashté Fuqité e Médha; 4. neutraliteti i
vendit.

Pércaktimi gartésisht éshté shprehje e kompromisit té arritur
midis paléve né formulim dhe normalisht gé éshté njé fazé e paré e
arritjes sé njé pérfundimi mbi Shqipériné gé do té vijé duke evoluar.
Konferenca e ka shtyré vendimin pérfundimtar pér statusin e
Shqipérisé nga njéra mbledhje né tjetrén, pa arritur né njé vendim
pérfundimtar. Akti i dyté i réndésishém frenues né pérpjekjet e fugive
ballkanike pér té aneksuar térésisht tokat shqgiptare éshté Traktati i
Pages i 30 majit 1913. Ky traktat né nenin 2 té tij, pércaktonte se
Perandoria Osmane ia léshonte aleatéve ballkaniké té gjitha territoret e
saj né kontinentin evropian né peréndim té vijés Enos-Midia, me
pérjashtim té Shqipérisé. Ndérsa Neni 3, i angazhonte Perandoriné
Osmane dhe shtetet aleate ballkanike, njékohésisht, té deklaronin se ua
linin Fugive t€ Médha, pra Gjermanisé, Austro-Hungarisé, Franceés,
Mbretérisé sé Bashkuar té Britanisé sé Madhe, Irlandés, Italisé dhe
Rusisé, kujdesin pér té rregulluar caktimin e kufijve té Shqipérisé dhe
té gjitha céshtjet e tjera qé kishin té bénin mé kété vend té ri ballkanik.

Pra, me njé akt té tillé, Perandoria Osmane pér heré té paré
detyrohej té higte doré nga té drejtat sovrane mbi Shqipériné, po ashtu
shtetet ballkanike shkurajoheshin té vijonin veprimtariné e métejshme
copétuese mbi tokat shqiptare, mbasi tashmé do ishin gjashté Fuqité e
Médha ato gé do té vendosnin mbi té gjitha ¢éshtjet gé lidheshin me
statusin e Shqipérisé, organizimin e saj té brendshém dhe pércaktimin e
kufijve. Traktati i 30 majit 1913 éshté i pari akt ndérkombétar gé e
shprehu idené e njé shteti shgiptar mé vete, megjithése né njé formé
ende té papércaktuar. Pas nénshkrimit té Traktatit t&¢ Pages, po mé
datén 30 maj 1913, u zhvillua seanca e radhés e Konferencés sé
Ambasadoréve, né té cilén u adoptua vendimi i méposhtém, qé né fakt
pércaktonte linjat e ardhshme té punéve pér problemin e Shqipérisé
autonome. Né kété seancé Sir Edward Grey informoi ambasadorét mbi
firmosjen e Traktatit té Pages prej delegatéve té geverisé otomane dhe
té shteteve aleate ballkanike. Pas nénshkrimit té kétij traktati,
ambasadorét gjendeshin tani para nevojés sé dhénies sé pérgjigjeve pér

céshtje specifike, zgjidhja e té cilave béhej e nevojshme pér té
pérkufizuar punén e Konferencés sé Ambasadoréve, e cila tanimé po
vinte gradualisht drejt njé faze finale konkluzive. Problemet ishin si mé
poshté:

1. Organizimi i Shqipérisé. Nuk béhej fjalé pér pércaktimin e
njé organizimi né detaje, por ishte e réndésishme gé pjesémarrésit né
Konferencé té merreshin vesh mbi linjat e pérgjithshme té
institucioneve té shtetit autonom; 2. pérkufizimi i kufijve jugoré dhe
juglindoré té Shqipérisé; 3. céshtja e ishujve té detit Egje.>
Késhtu ambasadorét e vijuan punén e métejshme né linjat e
lartpérmendura. Propozimi gé pérgatiti aktin final mbi statusin e
Shqipérisé sé pavarur, ka gené projekti i dyté austro-italian, i paragitur
né Konferencén e Ambasadoréve mé datén 15 korrik 1913, qé né fakt
éshté njé pérpunim i métejshém i projektit té tyre té datés 8 maj 1913, i
titulluar: “Projekt mbi Statusin e Shqipérisé”, té cilén e paragitem mé
Sipér.

Sipas propozimit austro-italian té datés 15 korrik 1913:

1. Shqipéria duhej té formohej si principaté autonome dhe e
trashégueshme, sipas radhés sé paralindjes nén garanciné e té gjashté
Fuqive.

2. Cdo lidhje suzereniteti midis Turgisé dhe Shqipérisé
pérjashtohej.

3. Shqipéria do té ishte njé shtet asnjanés dhe asnjanésia e kétij
entiteti do té garantohej nga té gjashté Fuqité e Médha.

4. Kontrolli i administratés civile dhe i financave té Shqipérisé
do t’1 besohej njé komisioni ndérkombétar, t€ pérbéré nga delegaté té
té gjashté fugive pjesémarrése né Konferencé dhe njé delegat i
Shqipérisé.

5. Kompetencat e kétij komisioni do té vazhdonin pér pesé vjet
dhe mund té pértériheshin né rast nevoje.

6. Ky komision do té ngarkohej me hartimin e njé projekti té
hollésishém pér organizimin e té gjitha degéve té administratés sé
Shqipérisé.

7. Brenda gjashté muajve njé princ i huaj do té caktohej né krye
té Principatés sé Shqipériseé.

3 PRO.F0.371.1798, doc.no.25532/118, Sir Edward Grey to Sir F. Cartwright, FO,
May 30, 1913.

8. Qetésia dhe rendi publik do té siguroheshin nga organizimi
ndérkombétar i xhandarmérisg, organizim gé do u besohej oficeréve té
huaj, gé do té kishin komandén eprore dhe efektive té kétij
institucioni.*

Késisoj, projekti austro-italian gé e ndryshonte shumé né thelb
vendimin e 17 dhjetorit 1912 dhe gé pérjashtonte késhtu gé né nenin 2
¢do lidhje suzereniteti midis Turqisé dhe Shqipérisé, pérgatiti terrenin
final pér vendimin ose aktin ndérkombétar té njohjes sé pavarésisé sé
Shqipérisé, té miratuar mé 29 korrik 1913 nga Konferenca e
Ambasadoréve.® Megjithése né nenin e paré té kétij akti pércaktohej se
Shqipéria formohej si njé principaté autonome, sovrane dhe e
trashégueshme, sipas rendit té parélindjes nén garanciné e té gjashté
fugive dhe me princ té caktuar nga ato. Fugité, duke shpallur me nenin
2 shképutjen e ¢do lidhjeje suzereniteti midis Perandorisé Osmane dhe
Shqipérisé dhe duke pércaktuar né nenin 3 asnjanésiné e principatés sé
garantuar nga Fuqité, né fakt, tashmé né ményré definitive, kishin
Krijuar njé shtet té ri té vecanté, pa asnjé lloj varésie nga sundimtarét e
dikurshém, duke i vendosur njé vulé juridike ndérkombétare krijimit té
shtetit shqiptar.

Projektit austro-hungarez, né vendimin final t& 29 korrikut iu
shtua edhe njé artikull i nénté, i cili parashikonte se oficerét qé do té
merreshin me organizimin e xhandarmérisé shqiptare do té zgjidheshin
nga ushtria suedeze (mirépo meqgé Suedia nuk e pranoi, mé voné kjo
detyré do t’i ngarkohej oficeréve holandezé). Késhtu, vendimi i datés
29 korrik 1913 i Konferencés sé Ambasadoréve né Londér pérbén
dokumentin themelor ndérkombétar té krijimit té shtetit shqiptar dhe té
njohjes sé pavarésisé sé Shqipérisé nga gjashté Fuqité e Médha té
kohés. Ky akt iu bashkéngjit né kété ményré aktit té brendshém té
pavarésimit té Shqipérisé, té shpallur mé 28 néntor 1912 nga elita
kombétariste shqiptare.

4 Arben Puto, Céshtja shgiptare né aktet ndérkombétare té periudhés sé
imperializmit, Tirané 1987, 276-277, dokumenti nr. 37, Projekt Austro-Italian pér
organizimin e Shqipérisé, Londér, 15 korrik 1913.

5 PRO.FO.371.1802, doc.no.37297, Proceedings of Ambassadors’ Meeting, held
July 29, 1913, Organization de 1’ Albanie.

Pérse né vendimin pérfundimtar Shqipéria cilésohej Principaté
autonome?! Autonomia né kété rast mendoj se pérfagéson faktin se ky
shtet i sapoformuar do té vendosej nén njé princ té pérzgjedhur nga
Fuqité e Médha, dhe do té ishin kéto fugi gé népérmjet Komisionit
Ndérkombétar té Kontrollit do té drejtonin, do ta mbikéqyrnin, do té
kujdeseshin pér shtetin e ri pér njé periudhé dhjetévjecare. Ky
institucion ndérkombétar né bashképunim me pushtetin gé i jepej
princit, si kryetar i shtetit dhe njékohésisht mishérues té pushtetit
ekzekutiv, do té pérbénin autoritetin mé té larté vendimmarrés né
Principatén e Shqipérisé. Né fund fare, jané pikérisht gjashté Fugité e
Médha, ato qé do té garantonin kété status, integritetin dhe neutralitetin
e shtetit té ri, detyré gé ato né fakt nuk arritén ta pérmbushnin pér njé
seri rrethanash ndérkombétare dhe pér numér arsyesh té brendshme
shqiptare.

Problemi i Shqipérisé sé Jugut ka gené njé prej zgjidhjeve mé
té fundit té arritura nga Konferenca e Ambasadoréve pér shkak té
ndérthurjes dhe ndérlidhjes sé késaj céshtjeje me njé rregullim térésor
té ¢céshtjeve jugore té Gadishullit té Ballkanit dhe Egjeut, pas krizés sé
viteve 1912-1913, ndérthurjes sé interesave té Italisé, Greqisé dhe
Turqgisé dhe céshtjeve té mbetura té pazgjidhura gé lidheshin me
luftérat e méparshme mes Italisé dhe Turqisé (Lufta Italo-Turke 1911
dhe Traktati i Lozanés). Céshtja e kufirit jugor té Shqipérisé u lidh
ngushtésisht, pér shkak té implikimit té Italis&, me problemin e ishujve
té Egjeut.

Nénshkrimi i Traktatit té Pages mes Aleatéve dhe Turgisé hapi
pér drejtuesit e Konferencés, rrugén pér zgjidhjen e ¢éshtjeve té tjera.
Veéshtirésia géndronte se gjaté gjithé késaj kohe Shqipéria e Jugut
ndodhej nén darén e pushtimit té drejtpérdrejté té trupave geveritare
greke dhe né kéto rrethana perspektiva e zgjidhjes sé problemit té
Shqipérisé sé Jugut dukej mjaft e zymté, sikurse né té vérteté do té
ndodhte. Pér té parandaluar njé ballafaqim t¢ mundshém mes Greqisé,
nga njéra ané, dhe Italisé e Austro-Hungarisé nga ana tjetér, pér
céshtjen e Shqipérisé sé Jugut, Edward Grey né mbledhjen e datés 11
gershor 1913 shtroi ¢éshtjen e masave shtrénguese gé duheshin marré
ndaj Greqisé, né qofté se ajo do té refuzonte bindjen ndaj vendimit té
Fugive. Pér té asnjanésuar c¢do veprim té njéanshém té Austro-
Hungarisé dhe lItalisé, té cilat e kishin béré té garté pamundésiné e
ndryshimit té géndrimeve té tyre né lidhje me kufirin e Shqipérisé sé
Jugut, Sir Edward Grey u mundua té angazhojé né njé vendim té

pérbashkét té gjitha Fugqité pjesémarrése né Konferencé, né ményré qé
té arrihej né njé mendje n€ marrjen e masave t€ nevojshme pér t’i
imponuar Greqisé edhe me forcé vendimin e koncertit, tashmé té
brishté té fugive evropiane.®

Studiuesi Arben Puto mendon me té drejté se nj& moment
kthese né trajtimin pérfundimtar té ¢éshtjes sé kufirit midis Shqipérisé
dhe Greqisé ka qgené pérfundimi dhe rezultati i Luftés sé Dyté
Ballkanike, ose ajo ¢faré njihet ndryshe si Lufta né mes Aleatéve, pas
sé cilés Gregia e zgjeroi shumé territorin e saj verilindor’ dhe késisoj
“cliroi” fuqité e Adriatikut nga situata e pritjes né kémbénguljen e tyre
pér kufirin e Shqipérisé sé Jugut. Nga ky moment presioni i Austro-
Hungarisé dhe Italisé pér zgjidhjen e problemit té kufirit jugor ka
ardhur duke u rritur dhe éshté béré mé intensiv dhe mé i mbéshtetur né
komunikimet diplomatike.

Mé 1 korrik 1913 Sir Edward Grey u propozoi té gjithé
ambasadoréve njékohésisht, projektin pér zgjidhjen né ményré
komplekse dhe té njékohshme té kufirit té Shqipérisé sé Jugut, nga
Korca deri né Stylos, neutralizimin e kanalit té¢ Korfuzit dhe problemin
e ishujve té Egjeut. Pér sa i pérket kufijve té Shqipérisé, Konferenca e
Ambasadoréve vendosi gé kufiri né mes Shqipérisé dhe Greqisé do té
duhej té kalonte nga Ligeni i Ohrit, né kufijté lindoré té ish-kazasé sé
Korgés, drejt bregut té detit né Gjirin e Ftelias, né njé piké né jug té
Kepit Stylos (pérballé ishullit t¢ Korfuzit), né ményré té atillé gé té
pérfshinte brenda Shqipérisé gytetet e Korgés, Tepelenés, Gjirokastrés
dhe Delvinés. U ra né njé mendje gjithashtu gé Manastiri i Shén
Naumit dhe ishulli i Sazanit duhej t’i pérkisnin Shqipéris€, ndérsa
krahina e Camérisé, ndonése e banuar krejtésisht prej shqiptaréve,
duhej t’1 kalonte Greqis€. N¢€ shtesé t€ kétyre vendimeve u vendos qé
kanali i Korfuzit duhej té asnjanésohej. Shumé té réndésishme
paragitén punimet e Konferencés sé Ambasadoréve té datés 8 gusht
1913. Kjo sepse Konti Mensdorff, né emér té geverisé perandorake dhe
mbretérore austro-hungareze, vendosi kushtet mé té garta mbi dhénien
e konsensusit pér emérimin e Komisionit Ndérkombétar té Caktimit té

® Arben Puto, Céshtja shqiptare né aktet ndérkombétare té periudhés sé
imperializmit, véllimi Il Tirané 1987, Dokumenti nr. 34, Procesverbal mbi kufirin
jugor té Shqipérisé, Londér, 11 gershor 1913.
" Arben Puto, Céshtja shgiptare né aktet ndérkombétare t& periudhés sé
imperializmit, véllimi 1l Tirané 1987, 78-79.

Kufirit té Shqgipérisé sé Jugut, té cilit do t’i ngarkohej detyra. Kéto
kushte pérbéjné, jo vetém piketat bazé té punés sé komisionit né té
ardhmen, por jané njékohésisht njé zbérthim paraprak i situatés reale
né terren, gé do té mundésonte njé shqyrtim sa mé té drejté té kufirit né
rrethanat e pércaktimit té linjave kryesore té punés sé Komisionit.
Sipas kétyre kushteve: 1. Territoret né té cilat do té shtrihej
puna e Komisionit nuk ishin ende t& njohura. Kufizat territoriale ku do
té ushtrohej veprimtaria duhej té ishin, né peréndim, malet gé ndajné
krahinén bregdetare e atribuar ndaj Shqipérisé, nga Ftelia drejt Luginés
sé Gjirokastrés. Pastaj puna pér caktimin e kufirit do té duhej té kalonte
né verilindje té kufijve té ish-kazasé otomane té& Korgés. Né rajonin né
mes kétyre krahinave, sipas propozimit austriak, linja veriore e punés
sé komisionit do té duhej té ishte né vijén e treguar né memorandumin
e paragitur né konferencé nga Venizellosi, ndérsa né jug dhe né
juglindje shtrihej linja e propozuar nga Austro-Hungaria, nga lugina e
Gjirokastrés. Ideja ishte se diku né mes té kétyre dy linjave ekstreme
do té propozohej nga austriakét té kalonte kufiri. 2. Austro-Hungaria
kérkonte té sigurohej tashmé pérfundimisht se ishte vendosur gé rajoni
bregdetar deri né Phtelia, pérfshiré ishullin e Sazanit, hapésira né veri
té linjés greke dhe ish-kazaja otomane e Korgés, me bregun
peréndimor dhe jugor té Ligenit té Ohrit, deri prané Manastirit t& Shén
Naumit, do té ishin pjesé integrale e Shqipérisé. 3. Austriakét kérkonin
té siguroheshin se Komisioni do ta fillonte punén mé datén 1 shtator
1913 dhe do ta mbaronte mé 30 néntor 1913. 4. Pér zhvillimin e punés
sé vet, komisioni do ta ndértonte punén e vet pérmes seksioneve, duke
pasé parasysh formacionet e pérbashkéta natyrore té luginave. 5.
Pércaktimi i vijés kufitare do té duhej té béhej mbi bazén e fakteve
etnografike dhe gjeografike, duke pasé parasysh fillimisht gjuhén e
njerézve dhe para sé gjithash, gjuhén e folur né familje. Pér kété ishte e
nevojshme gé komisioni té injoronte pérpjekjet pér té krijuar ngjarje
politike ose manifestime dhe té tjera plebishite. 6. Pér sa i pérket
krahinave té banuara nga popullsia vllahe, komisioni do té shqyrtonte
nacionalitetin e tyre. Kérkesa pér atribuimin e késaj krahine, ose né
Shqipéri ose né Greqi, do té formonte objekt té njé marréveshjeje né
mes Greqisé dhe Rumanisé. 7. Njé muaj pas mbylljes sé punimeve té
Komisionit t& Caktimit t& Kufirit Jugor té Shqipérisé, duhej té ndodhte
evakuimi i trupave greke nga territori gé do i caktohej Shqipérisé.®

8 PRO.F0.371.1802, doc.no. 37169/160, Sir Edward Grey to Sir F. Cartwright, FO,

Markez Imperiali dhe Princi Lichnowsky e mbéshtetén
komunikimin e Kontit Mensdorff, ndérsa ambasadorét e Francés dhe
Rusisé rezervuan té drejtén té béjné konsultime me geverité e tyre né
lidhje me kété komunikim austriak qé kishte vlerén e njé vendimi
paraprak definitiv.® Sig shihet, ky komunikim austriak, pasi hidhte linja
né hartén e ardhshme, ia linte njé hapésiré formale pér caktimin e té
ardhmes sé Gjirokastrés, vendimit t¢ Komisionit té Caktimit té Kufirit
(megjithése ajo e kishte béré té garté se Gjirokastra ishte e Shqipérisé)
dhe pércaktonte si pikat skajore té kétij kufiri jugor té Shqipériseé,
Kepin Stylos dhe Korcén.

Qéndrimi austriak zéméroi sérish diplomaciné e Athinés. Mé
10 gusht M. Coromilas, ministér i Punéve té Jashtme té Greqisé, i
komunikoi njé telegram Foreign Office britanik né lidhje me géndrimin
grek pér sa i pérket zgjidhjes sé problemit té& kufijve me Shqipériné.
Athina zyrtare, sé pari u ngrit kundér kérkesés austriake pér ngritjen e
njé komisioni hetimor, mbasi, sikurse ajo u shpreh, ky komisioni pér
ményrén se si kérkohej té ngrihej nga austriakét, synonte té orientohej
né kahun e njé gjykate arbitrare me njé program té paramenduar
kundér rivendikimeve greke dhe pa pjes€marrjen greke, né€ “géshtje qé
pérfshinin fatin e dhjetéra mijéra grekéve”. Ky komision, né
kéndvéshtrimin zyrtar grek, nuk ishte ai fillestari i propozuar nga Sir
Edward Grey. Pala greke mendonte se pérbénte njé sakrificé pér ata,
pranimi i fillimit té vijés kufitare né pikén bregdetare Kepi Stylos, por
kété léshim pala greke e kishte béré né rrethanat kur mendonte se
Greqis€ do t’1 njihej zotérimi 1 Kor¢és. Greqia gjithashtu e
konsideronte se privimi prej ishullit té Sazanit i Gregisé, mbi té cilin
ishull Greqgia kishte té drejta té pakontestueshme, pamenduar njé
kompensim té pérshtatshém pér kété vend, ishte njé gjé shumé e réndé
pér interesat shtetérore té saj.°

Ndérkohé njé dité mé pérpara se Konferenca e Ambasadoréve
té merrte vendimin pérfundimtar mbi kufirin jugor té Shqipérisé,
vendet ndérluftuese té Luftés sé Dyté Ballkanike, ose asaj qé njihet né
histori si Lufta ndérmjet Aleatéve, nénshkruan mé 10 gusht 1913 né
Bukuresht traktatin gé shénonte fundin e luftés mes tyre, té zhvilluar né

August 8, 1913.

°Po aty.

10 PRO.F0.371. 1802, doc.no. 37605/1 Substance of Telegram from M. Coromilas,
August 10, 1913, (Communicated to Foreign Office by Greek Minister, August 11).

mes muajve gershor-korrik 1913. Traktati i Bukureshtit njohu
aneksimin e Kosovés dhe té Magedonisé Veriore prej Serbisé. Serbia
fitoi Manastirin dhe Ohrin. Traktati i Bukureshtit vulosi sérish
vendosjen e gati gjysmés sé popullsisé shqgiptare né Ballkan nén
sundimet serbe, greke dhe malazeze. Pas kétij momenti té tria kéto
vende filluan njé fushaté intensive propagandistike e agjitacionesh mé
krahinat e aneksuara shqiptare, duke djegur fshatra dhe duke nxjerré
jashté kétyre trevave popullsiné autoktone.

Pas kétij traktati, mé datén 11 gusht éshté arritur t€ merret
vendimi pérfundimtar i Fugive té Médha pér kufirin jugor té
Shqipérisé. Né mbledhjen e datés 11 gusht, té gjithé ambasadorét, té
autorizuar nga geverité e tyre, pranuan propozimin austro-hungarez té
datés 8 gusht, me njé amendament té nenit 6, shtuar prej Sir Edward
Grey, 1! sipas té cilit, “pér sa i pérket rajoneve té banuara nga
popullsia kuco-vllahe, komisioni do té bénte verifikimin e nacionalitetit
té tyre. Vlerésimi se njé rajon i caktuar do ¢’i pérkiste Shqipérisé ose
Greqisé, duhej t’u lihej Fugive, pas vierésimit dhe shqyrtimit gé do té
bénte paraprakisht Komisioni Ndérkombétar. Garancité pér popullsiné
kuco-vllahe do té rregulloheshin me njé marréveshje té drejtpérdrejté
né mes Gregisé dhe Rumanisé”.*?

Kufiri jugor copétoi né mes trojet jugore shgiptare. Nga ky
moment dhe né vijim filloi njé proces intensiv i spastrimit etnik té
trojeve mé jugore té Shqipérisé sé Jugut, gjegjésisht atij territori qé né
terminologjiné e pérditshme té vendit fqinj té Shqipérisé, Greqisé,
njihet si Epiri i Jugut, proces gqé do té shogérohet mé pas me njé
kolonizim (helenizim) gradual, por té pandérpreré, té atillé sa sot
gjurmét e pérkatésisé etnike shqiptare né ish-kazaté e Epirit té Jugut
(ku ka pasur shqgiptaré té besimit islam dhe ortodoks) gati jané fshiré
térésisht dhe pronésia éshté tjetérsuar, jo si rezultat i ményrave klasike
ligjore té pasimit té pronés. E njéjta politiké e pastrimit etnik té
popullsisé shqgiptare u ndoq edhe né veri, verilindje té trojeve etnike
shqiptare nga autoritetet ushtarake dhe politike serbe. Pas vendimeve té
29 korrikut dhe 12 gushtit 1913, niste faza e zbatimit té vendimeve pér

11 PRO.F0.371.1802, doc.no. 37497/163, Sir Edward Grey to Sir F. Cartwright, FO,
August 11, 1913.
12 pRO.F0.371.1802, doc.no. 37169/160, Sir Edward Grey to Sir F. Cartwright, FO,
August 8, 1913.

jetésimin e shtetit shqgiptar, Principatés sé Shqipérisé dhe caktimin e
kufijve né terren.

Krijimi i Komisionit Ndérkombétar té Kontrollit u parashikua
nga vendimi final i formulés sé adaptuar nga pérfagésuesit e Fugive té
Médha mbi organizimin e Shqipérisé mé 29 korrik 1913, gjegjésisht
parashikuar né pikat 4, 5, 6.2 Mbledhja e kétij organizmi shtetformues,
mbikéqyrés, kujdestar dhe kontrollues, me tiparet e njé geverie
direktore, u arrit mé né fund pas pagartésisé dhe mosmarréveshjeve
mes Fugive té Médha, lidhur me géndrimin gé duhej mbajtur ndaj
geverisé sé pérkohshme té drejtuar nga Ismail Qemali dhe problemit té
kufijve té Shqipérise.4

Misioni kryesor i KNK-sé ishte organizimi i Principatés sé
Shqipérisé dhe plotésimi i tranzicionit té kétij entiteti nga sundimi
otoman né pavarési. Késisoj, KNK-ja do té jeté organizmi tranzitor né
rrugén e transformimit té Statusit t& Shqipérisé né shtetési té ploté,
proces i cili ishte parashikuar té zgjaste pak kohé nga Fuqité, por gé
rrjedhat ndérkombétare e nxorén até plotésisht jashté limiteve kohore
té parashikueshme, duke e mbyllur pa sukses kété fazé té paré té
shtetésisé. KNK-ja ka gené instrument i njé lloj protektorati
ndérkombétar nén té cilin u vendos Shqipéria e re, organizém ky gé
kufizoi ushtrimin e ploté té sovranitetit, pérmes formave té kontrollit
shuméplanésh dhe njékohésisht shumé té stérholluara pér té
funksionuar normalisht. Ky instrument i kujdestarisé sé gjashté Fugive
evropiane lindi nga frika e krijimit t¢ ndonjé zbrazétie pushteti.!®
Ismail Qemali dhe geveria e tij, duke u mbéshtetur nga shumica e
shqiptaréve, ishin té vendosur gé Shqipéria té béhej njé shtet europian,
té geverisej pér kété nga njé princ nga dinastité evropiane dhe kété

13 PRO.F0.371. 1825, doc.n0.35261/1, Organisation de I’Albanie (Formula adopted
July 29): (4: Le contréle de I’administration civile et des finances de |’Albanie est
confie a une commission internationale composée des délégues des six Puissances et
d’un délegue de I’Albanie. 5. Les pouvoirs de cette commission dureront dix ans, et
pourront étre renouvéles en cas de besoin. 6. Cette commission sera chargée
d’élaborer un projet d’organisation détaille de toutes les branches de
"administration de 1’Albanie. Elle présentera aux Puissances, dans un délai de six
mois, une rapport sur le résultat de ses travaux, ainsi que ses conclusions au sujet
de 'organisation administrative et financiere du pays)

14 Arben Puto, Pavarésia shqgiptare dhe diplomacia e Fugive t¢ Médha, 1912-1914,
Tirané 1978, 448.

15 Ferdianando Salleo, Shqipéria: gjashté muaj mbretéri, Tirané 2002, 43.

kryetari i geverisé ia kishte béré té qarté Portés sé Larté.'® Ndérkohé
Esad Pasha dhe pérkrahésit e tij, mbetje té fanatizuara té pushtuesit
otoman, déshironin njé Shqgipéri ndryshe, té pashképutur nga
trashégimia e djeshme dhe ndaj shpallén qéllimin e tyre pér té
pérmbysur Qeveriné e Pérkohshme dhe vendosjen e njé princi otoman
né fronin e Shqipérisé.t’

Fuqité e Médha té pérfagésuara nga KNK-ja, me vendimin e
tyre pér té ndjekur njé politiké asnjanésie mes rivaliteteve shqiptare,
nuk arritén té shquajné dot partiné progresiste dhe proevropiane
shqiptare, duke mos njohur geveriné gé kishte sé paku njé legjitimim té
brendshém, pér shkak té burimit té saj nga njé kuvend kombétar
mbaréshqiptar dhe hershmérisé sé themelimit institucional. Duke mos i
dhéné mbéshtetjen e nevojshme Qeverisé sé Pérkohshme dhe duke
imponuar doréhegjen e saj, Fugité e Médha, pa dashje do ta zhvendosin
gendrén e réndesés politike té Shqipérisé nga Vlora né Durrés, ku Esad
Pasha ishte 1 gjithpushtetshém. Vendimi i Princ Vidit mé pas pér ta
vendosur seliné e tij né Durrés, do té kushtézojé pozicionin parésor té
Esad Pashés né geveriné e re gé do té krijohet atje.

Qeveria e Durrésit u formua jo rastésisht né njé moment shumé
vendimtar pér rrjedhat centralizuese gé do té duhej té merrte
administrimi i Shqipérisé, me ardhjen e KNK-sé né Vloré, kur
ekzistonte mundésia e njohjes sé Qeverisé sé Pérkohshme dhe pranimi
i saj si geveri e ligjshme e Principatés té sapoformuar té Shqipérisé.
Nisma e Esad Pashé Toptanit errésoi géndrimet patriotike dhe
bashkimin e shqiptaréve. Ajo geveri shérbeu si alibi e miré e gargeve
shoviniste fginje dhe fugive té Antantés pér mosnjohjen e geverisé sé
Ismail Qemalit dhe forcave patriotike me orientim laik qé
mbéshteteshin nga Austro-Hungaria, dhe pér té treguar me gisht
mungesén e aftésisé shtetformuese té shqiptaréve.

Duke mos e njohur Qeveriné e Pérkohshme té Vlorés, té lindur
nga njé kuvend kombétar mbaréshgiptar, koncerti i Fugive té Médha la
ménjané pérpjekjen e brendshme pér té materializuar shtetésing, duke
mos njohur njékohésisht edhe parimin e vetévendosjes dhe duke filluar
nga e para sendértimin e elementéve pérbérés shtetéror té Principatés
sé Shqipérisé: (a) pércaktimin e territorit (qé u realizua nga komisionet

16 Joseph Swire, Shqipéria, Ngritja e njé mbretérie, Tirané 2005, 156.
17 po aty, 157.



Romeo GURAKUQI | 119

respektive té kufirit), pér rrjedhojé edhe elementin e dyté té shtetésisé;
(b) popullsiné gé do té pérfshihej né kété principaté; (c) geveriné (qé
do té ishte né kété rast njé geveri e re e krijuar rishtazi), dhe né fund do
té krijonte mundésiné kétij entiteti pér té béré funksional elementin e
katért té shtetésisé; (d) kapacitetin pér té hyré né marrédhénie me
shtetet e tjera, ballkanike dhe evropiane, népérmjet pércaktimit té
pozicionit neutral té kétij shteti dhe garantimin ndérkombétar té
pavarésisé sé tij. Mosnjohja e Qeverisé sé Pérkohshme té Vlorés
mendoj se ka ardhur pér arsye politike, té lidhura fillimisht me statusin
e papércaktuar té Shqgipérisé né momentin e formimit té saj (Qeverisé
sé Vlorés), por edhe me kontradiksionin e hapur né géndrimet politike
té pjesémarrésve né Koncertin Evropian.

Né Kkété situaté té véshtiré rivaliteti e presioni politik, né
mbrémjen e datés 10 janar, Ismail Qemali, duke véné mbi té gjitha
interesat e Shqipérisé, né bashképunim té ngushté me KNK-né, shpalli
se pér té shpétuar vendin nga rénia né njé lufté civile dhe shkatérrimi,
ishte i pérgatitur ta dorézonte autoritetin e tij né duart e KNK-sé, né
gofté se Kky institucion do ta merrte kété angazhim pér té gjithé
Shqipériné. Anétarét e kabinetit té tij njézéri e konfirmuan deklaratén
e mésipérme. Pas mbledhjes qé zgjati deri né orén 01:00 pas mesnatés,
KNK-ja vendosi t’ia parashtrojé kété propozim qgeverive respektive,
duke e konsideruar njé nismé té tillé, si té vetmen qé do ta shpétonte
vendin nga anarkia e métejshme.'® Né pasdreken e datés 22 janar,
Komisioni thirri Ismail Qemalin dhe e njoftoi até se ishte autorizuar
prej Fugive té pranonte doréhegjen e tij dhe merrte pérsipér
administrimin e vendit. Palét nénshkruan njé procesverbal dhe mé pas
vendimi iu njoftua anétaréve té tjeré té geverisé. Né kété ményré
geveria e Vlorés de facto u shpérnda. Pushteti u dorézua nga Ismail
Qemali né duart e KNK-sé né mbrémjen e datés 23 janar 1914. KNK-
ja caktoi Fejzi Bej Alizotin, i cili né dy muajt e fundit kishte vepruar si
ministér i Brendshém dhe né syté e KNK-sé shihej si njeri kompetent
né céshtjet administrative, si drejtor té pérgjithshém té céshtjeve té
Brendshme.® Ismail Qemali veté u kthye né Nicé té Francés.

18 PRO.FO. 371.1890 doc. no.1544, tri raporte t& Consul - General Lamb to Sir
Edward Grey, Vallona, January 6, 1914; doc. no. 2534 fage 109, Vallona, January
12, 1914; doc.no0.3189 Valona, January 16, 1914,

19 PRO.FO. 371.1890 doc. no. 4454, Consul-General Lamb to Sir Edward Grey,
Vallona, January 22, 1914., Enclosure in No. 1 “Procés- Verbal Aujoud ’hui, le 22
Janvier, 1914, la Commission Internationale de Controlle s est rendue aupres de son

Pas doréheqgjes sé Ismail Qemalit, Esad Pasha mbeti personi i
vetém me ndikim né Shqipéri, gé kishte njé program politik té qarté,
ishte né zotérim té shumave té mjaftueshme parash pér té realizuar
objektivat e tij politike dhe njerézit nén komandén e tij ishin né
kontroll té aksit rrugor nga Durrési né Elbasan drejt Staroveés. 20
Megjithése ishte “prishési kryesor i njésis€ shqiptare”, ai Sérish
konsiderohej tanimé e vetmja forcé reale né vend, me té cilén do té
duhej té béheshin llogarité.?* KNK-ja e ftoi edhe Esad Pashén té ndiqte
shembullin e Ismail Qemalit, por ai fillimisht nuk pranoi, duke
vendosur kéto kushte: formimin e njé kabineti té ri pér té gjithé
Shqipériné me gendér né Durrés, né té cilin kabinet Esad Pasha duhej
té mbante postin e ministrit té Luftés. Ky kabinet duhej té jepte
doréhegjen sapo Princi té arrinte né Shqipéri. Synimi i kétij propozimi
ishte pérgendrimi i té gjithé forcés ushtarake té vendit né duart e tij, né
pritje t& mbérritjes sé Princit, gjé gé do ta vendoste até né njé pozicion
parésor né té ardhmen politike té€ Shqipérisé.?? Kushtet e paragitura nga
Esadi ishin té papranueshme pér KNK-né, ndaj ky organ vendosi té
dérgojé né Durrés dy anétaré: pérfagésuesin britanik Lamb, gé ishte né
muajin janar 1914 kryetar i radhés, dhe pérfagésuesin e Gjermanisé,

Excellence Ismail Kemal Bey. Le Président du Gouvernemnt provisoire, persuadé
que lle seul moyen de mettre fin a [’état de scission et d’anarchie dans le payes était
de former un Gouvernement unique pour toute |'Albanie et que, dans les
circonstances actuelles, ce but ne pourrait étre atteint que s’il remettait le pouvoir
entre les mains de la Commission Internationale de Controle, représentant les
Grandes Puissances, réitere lla priere qu’il avait préecedemment et en présence de
ses Ministres adressée a la Commission Internationale de Controle, d’assumer cette
tache et d’accepter la remise des pouvoirs entre ses mains. La Commisssion
Internationalle de Controle rend hommage aux sentiments patriotiques qui ont fait
agir son Excellence Ismail Kemal Bey, elle accepte cette remise de pouvoirs et,
dument autorisée par les Grandes Puissances elle assume, au nom des
Gouvernements qu’elle représente [’administration de [I’Albanie. Ismail Kemal,
Nadolny, Petrovitch, Leon Krajewsky, Harry H. Lamb, Leoni Petriaef, Vallona, le
22 janvier, 1944.” Shih edhe: PRO.FO.421.292, doc.no. 3178/85/22, Consul-
General Lamb to Sir Edward Grey, Vallona, January 23. 1914.

2 PRO.F0.421.292, doc.no.2356/61, Consul-General Lamb to Sir E. Crowe,
Vallona, January 12, 1914,

2L Arben Puto, Shqipéria politike, 1912-1939, Botimet Toena, Tirané 2009, 121.

22 PRO.F0.421.292, doc.no. 3518/94/24, Consul-General Lamb to Sir Edward Grey,
Vallona, January 25, 1914. PRO. FO.371.1890 doc. no. 3178, 122, Consul General
Lamb

to Sir Edward Grey, Vallona, January 23, 1914,

Nadolny.? Ndérkohg, koloneli Phillips hartoi planin pér eliminimin e
Esad Pashés. Atéheré Esadi e kuptoi se nuk mund té bénte pérkundér
vullnetit té fugive.?*

Delegacioni i KNK-sé arriti né Durrés né méngjesin e datés 30
janar 1914, né€ bordin e kryqézorit austriak “Panther” dhe u takua
menjéheré me Esad Pashén, té cilin e kércénuan se kushtet e vendosura
nga ai para KNK-sé, népérmijet delegatit shqiptar Myfid bej Libohovés,
ishin térésisht té papranueshme. Fuqité kishin vendosur gé¢ KNK-ja do
té pérgendronte né duart e veta drejtimin mé té larté té té gjithé
administratave krahinore ekzistuese né Shqipéri, me géllim qé t’i
dorézonte princit té ardhshém disa forma té pérgendruara té geveriseé.

Pér kété arsye ishte e tepért t’i shpjegohej atij se kéto masa
ishin né interesin mé té larté té vendit. Pas njé kundérshtimi té ashpér
nga ana e tij, mé né fund, né orén 06:00 té darkés sé datés 30 janar
1914, pérfagésuesit e KNK-sé ia arritén té firmosin me Esad Pashé
Toptanin njé memorandum né gjuhén turke, té vetmen té cilén ai e
zotéronte miré, mbi bazén e té cilit ai duhej ta dorézonte administratén
e Shqipérisé Qendrore né duart e KNK-sé. Ky organizém mé pas do té
duhej ta caktonte até né krye té pérfagésisé gé do té shkonte né Evropé
pér t’i ofruar fronin e Shqipéris€ Princ Vidit. Pérfagésuesit e KNK-sé i
dhané atij edhe njé lloj letre certifikaté garancie pér shérbimet e mira
gé ai gjoja i kishte béré atdheut, sikurse ishte béré né rastin e Ismail
Qemalit dhe njékohésisht garanci se vetém pak ndryshime mund té
béheshin né personelin administrativ té Shqipérisé Qendrore, deri né
formimin e njé geverie gendrore definitive.?> Késhtu, né kushtet e kétij
presioni té fugishém té Fugive t¢ Médha edhe Esad Pasha u detyrua té
pranonte shmangien nga pretendimi pér drejtimin e Shqipérisé, por né
gofté se shqyrtojmé me vémendje ngjarjet e ardhshme, mund té
bindemi se marréveshja i siguroi atij de facto realizimin e objektivit
personal politik pér mbizotérimin e ardhshém né skenén politike té
Shqipérisé sé trazuar. Mé datén 4 shkurt né méngjes, Esad Pasha u
detyrua té nénshkruajé edhe njé memorandum té dyté me pérfagésuesit
e KNK-s&, né té cilin ai né ményré pérfundimtare vendosi té linte

2 PRO.F0.421.292, doc.no. 3517/93/23, Consul-General Lamb to Sir Edward Grey,
Vallona, January 25, 1914,

24 Joseph Swire, Shqipéria, Ngritja e njé mbretérie, Tirané 2005, 158.

% PRO. F0.421.292, doc.no.5614/137/25, Consul General Lamb to Sir Edward
Grey, Durazzo, January 31, 1914., Enclosure in No. 137, Memorandum.

vendin me adresé Brindisin mé daté 12 shkurt sé bashku me
pérfagésiné shqiptare, duke paraqgitur njékohésisht doréhegjen e tij para
KNK-sé dhe Senatit té Shqipérisé sé Mesme.?6

Akti i doréhegjes u nénshkrua mé 12 shkurt 1914. KNK-ja me
kété rast shkoi né pérbérje té ploté né Durrés pér té kryer aktin formal
té marrjes sé pushtetit. Pas hapjes sé rrugés sé brendshme politike, né
javén e paré té muajit shkurt 1914, Vilhem Vidi (Wilhelm von Wied) i
njoftoi Fugité, me ané té njé letre drejtuar ambasadoréve té tyre né
Vjené, se ai e pranonte fronin e Shqipérisé. Né prag té ardhjes sé Princ
Vidit, KNK-ja arriti té vendoste nén administrimin e drejtorit
administrativ té céshtjeve té brendshme, pérve¢ Vlorés, Durrésit e
Shkodrés edhe Lezhén e Shéngjinin, ku kétu koloneli Phillips dérgoi
kapitenin austro-hungarez Franc, sé bashku me njé oficer italian, té
mbéshtetur nga njé detashment britanik. Edhe Preng Bibdoda vazhdoi
té sundonte Mirditén, por duke iu nénshtruar KNK-sé. Késisoj, me
pérjashtim té Shqipérisé sé Jugut nén pushtimin grek, pjesa tjetér e
Shqipérisé u bashkua formalisht nén njé administraté té vetme.?’

Misioni i paré si direktorat ekzekutiv dhe ligjvénés né Shqipéri
nga ana e KNK-sé u realizua. Deri me ardhjen e Princit dhe shpalljen e
Statutit Organik, KNK-ja do té kryej funksionet e tij si direktorat, pér
té kaluar mé pas né funksionet mbikéqyrése e kontrolluese deri né
momentin e dezintegrimit dhe shpérndarjes faktike. Princi Vilhem Vid
dhe Princesha Sofie, sé bashku me trupén e shogérimit arritén né portin
e Durrésit mé daté 7 mars né ora 02:00 pasdreke me anijen austriake
“Taurus”, t€ shoqéruar nga anija britanike “Gloucester”, kryqézori
francez “Bruix” dhe kryqézori italian “Quarto”. Princ Vidit iu deshté té
mbretéronte né njé terren té véshtiré, né njé komb ende té pabashkuar,
né njé hapésiré sociale dhe kulturore té shuméllojshme, e késisoj
terreni i tij ballkanik ka gené shumé mé i véshtiré sesa i dinastéve té
tjeré té caktuar nga Evropa né Greqi, Rumani, Bullgari, né rrjedhén e
shekullit XIX, kur fginjét ballkaniké té Shqipérisé fituan pavarésiné
ose autonominé. Pavarésisht pérpjekjeve té nacionalistéve pér té
predikuar doktrinén e unitetit, geveria nuk u rezistoi dot intrigave
politike, né gendér té té cilave ka gené, né planin e jashtém Italia dhe

% PRO.FO 371, 1890, doc. no. 27 Consul-General Lamb to Sir Edward Grey,
Vallona February 5, 1914.
27 Joseph Swire, Shgipéria..., 159.

né planin e brendshém njeriu mé i pushtetshém né kété geveri, Esad
Pashé Toptani. Qeverimi né periudhén e mbretit Vid éshté ndérlikuar
nga “intrigat italiane, ruse e franceze, si dhe dallaveret e mbrojtésve té
tyre, nga “imuniteti” qé gézonte Greqia pér té gjitha makinacionet e
veta”, por edhe nga ruajtja e ‘“asnjanésis€” prej Gjermanisé dhe
Anglisé, gé ia béné té pamundur kryerjen e detyrés geverisé sé Turhan
Pashés dhe shénuan fatin e mbretérimit té shkurtér té pinjollit té
familjes Hohenzolerne. Mbretérimi i Vidit duhet té vendoset né
kontekstin e marrédhénieve ndérkombétare té kohés, kur fugité
evropiane gé ishin marré vesh pér krijimin e Shqipérisé, ishin pérfshiré
né njé péshtjellim té pangjashém dhe pas fillimit té luftés, i gjithé
themeli mbi té cilin ishte arritur konsensusi pér Shqipériné dhe Princ
Vidin, u shpérbé pér té mos u rikthyer mé kurré mes tyre.

Faktorét gé vepruan kundér krijimit e konsolidimit té tij, kané
gené njé kombinim i garté mes forcave té& brendshme konservatore
otomaniste dhe subjekteve té jashtme fqinje, té cilét vepruan me mjaft
lehtési né terrenin e corganizuar shgiptar dhe né injorancén e
prapambetjen e theksuar kulturore té kétij vendi, né segmente té gjéra
té té cilit gjurmét e shekujve té errét ishin té dukshme dhe té gjalla.
Pérndryshe, forcat né té miré té stabilizimit té principatés ishin ende té
kufizuara, n€ njé€ elit€ t€ emancipuar dhe né€ pasues qé pérpigeshin t’i
ndignin nga pas.

Duke mos e njohur Qeveriné e Pérkohshme té Vlorés, té lindur
nga njé kuvend kombétar mbaréshgiptar, koncerti i Fugive té Médha la
ménjané pérpjekjen e brendshme pér té materializuar shtetésiné, duke
mos njohur njékohésisht edhe parimin e vetévendosjes dhe duke filluar
nga e para sendértimin e elementéve pérbérés shtetéror té Principatés
sé Shqipérisé. Vakumi i pushtetit i krijuar né Shqipéri, fillimisht pér
shkak té bllokimit té gjithanshém qgé iu bé Qeverisé sé Pérkohshme té
Vlorés, e mé pas pér shkak té imponimit té& doréhegjes, mundésoi
lulézimin e gendrave té reja pushtetare konservatore, Q& nxitén
anarkiné politike dhe dezintegrimin gradual té strukturave shtetérore
dhe nxitén agjenturat e huaja té vepronin pér té rimarré terren, ose pér
té fituar terren té ri. Shqipéria e viteve 1912-1914 né vetvete ishte njé
vend mjaft i diversifikuar. Faktorét politiké gqé ndikuan drejtpérdrejt né
zgjimin mé té vonshém kombétar u shfagen me njé forcé té
jashtézakonshme shkatérrimtare né rrjedhén e vitit 1914. Elementét e
forcave té brendshme reaksionare hamidiane filluan gjaté kétij viti njé
aktivitet té shfrenuar pérshtatés dhe pozicionues me realitetin e ri.

Duke pérfituar nga situata plotésisht e rénduar ndérkombétare
dhe nga brishtésia e autoritetit t€ ri shtetéror té Principatés sé
Shqipérisé, kéta elementé u pérpogén ta kthejné pérdhunshém
Shqipériné prapa né kohé, duke goditur themelet e ndértuara nga Etérit
e Kombit. Pikérisht kétu duhet kérkuar thelbi i trazirés dhe anarkisé sé
brendshme gé do ta karakterizojé né vijim té vitit 1914 Shqipériné dhe
do té ¢cmontojé até cfaré ishte ndértuar deri atéheré. Shpérthimi i
konfliktit botéror do ta varrosé pérfundimisht gjithé punén e béré né
konstituimin e shtetit shqiptar dhe té administratés sé re té tij nga
KNA-ja (né Shkodér) dhe KNK-ja (né té gjithé Shqipériné) dhe do ta
fusé gjithé zhvillimin e vendit né rrjedha té reja kaotike. Veté konflikti
botéror gé do té shpérthejé né vijim ishte kulmi i njé ballafagimi té
ashpér té Austro-Hungarisé me Serbiné dhe Malin e Zi, ndér té tjera
edhe pér problemin e kufirit t¢ Shqipérisé né Veri dhe Verilindje.
Krizat gé kaloi Shkodra, veprimet e vazhdueshme destabilizuese né
Shqipéri, mostérhegja e trupave malazezo-serbe dhe greke pér periudha
té caktuara nga territori shqiptar, inkursionet e vazhdueshme malazeze
né veri té Shkodrés, jané pjesé né zinxhirin e ballafagimeve té
njépasnjéshme té Austro-Hungarisé me Malin e Zi dhe Serbiné, gé do
ta mbajné krizén e hapur dhe do té futen né njé lloj llogarimbajtje pér
t’u shlyer njé dité.

Shqgipéria e atéhershme po shképutej me véshtirési me té
kaluarén. Ajo vuante nga mospasja e njé grupimi té gjeré shogéror té
emancipuar, vuante nga ekzistenca e njé klase bejlerésh gé e kishte pak
té zhvilluar ndjenjén e pérgjegjésisé kombétare dhe rendte ende me
fantazmat e ruajtjes sé cifligjeve té dhuruara personale. Kurse forcat e
emancipuara liberale e proevropiane té shoqérisé shqgiptare pérbénin
njé pakicé gati té pafugishme pér té€ ndérmarré nisma gé thyenin tabuté
konservative té njé shogérie té sapodalé né liri. Kjo liri e brishtg, e
shogéruar me cungime té réndésishme territoriale, té sanksionuara edhe
me marréveshje ndérkombétare, e kishte corientuar kahun e drejtimit
pérparimtar té késaj shogérie, e kishte Iéné até preh té pambrojtur nga
aventurierét gé né até kohé (pse jo, edhe mé pas), ishin me shumicé.
Krijimi i shteteve autonome dhe té pavarura né Ballkan nuk ka gené
vetém njé thyerje me Perandoriné Osmane, por edhe njé hedhje poshté
e té kaluarés politike. Njé zhvillim i tillé u shfagq né pérpjekjet e kétyre
shteteve pér té zévendésuar institucionet e shtetit osman, me
institucione té modeluara né ményré evropiane.

Edhe né Shqipéri, kjo pérpjekje ka gené krejtésisht e dukshme,
duke filluar nga procesi shtetformues i Qeverisé sé Pérkohshme té
Vlorés dhe duke vazhduar mé pas me geveriné e Princ Vidit. Mirépo,
Ky proces, né rastin e Shqipérisé ka ecur ngadalé, shpeshheré éshté
ndérpreré dhe pérgjithésisht éshté perceptuar né ményré jo té njésuar
nga segmentet e ndryshme té shogérisé dhe klasés drejtuese té kétij
vendi. Pér kété arsye procesi europianizues dhe peréndimizues né kété
vend do té jeté njé proces shndérrues mjaft i gjaté né kohé, gé do té
shtrihet shumé pértej periudhés sé marré né shgyrtim nga ana e joné.
Elita e re shqiptare ishte mjaft heterogjene. Né kété elité, gé u shfaq
fillimisht e bashkuar né néntorin e vitit 1912, bénin pjesé individé qé u
pérkisnin formimeve té ndryshme politike. Forcave kombétariste iu
deshté né vijim té bénin llogari gjithmoné me ekzistencén prané saj dhe
pérball saj, té grupimit té fugishém té bejleréve dhe administratoréve té
rangut t& mesém té ish-administratés otomane, gé u integruan né jetén
politike shqgiptare. Ata ushtruan pérheré njé presion konservator mbi
prirjet modernizuese dhe peréndimizuese té aktoréve té tjeré té
politikés shqiptare gé kishin vizione evropiane mbi té ardhmen e
vendit.

Mé 3 shtator shénohet fundi i mbretérimit de facto i Princ Vidit,
i cili pasi nxori njé shpallje ku pohonte angazhimin e vet dhe besimin
gé kishte né veprén e tij patriotike, u kujtonte shqgiptaréve se shpérthimi
i luftés né Evropé kishte ndryshuar rrethanat gjeopolitike, ndaj kjo
ngjarje e detyronte até té largohej pér njé kohé né Peréndim, pa hequr
doré nga angazhimi i tij pér té punuar pér Shqgipériné. Vilhem Vidi nuk
ka abdikuar asnjéheré dhe i ka konsideruar edhe mé tutje té drejtat e tij
mbi fronin e Shqipérisé. Nga pjesa mé e madhe e shqiptaréve gé kané
shpresuar se Shqipéria mund té béhet, ai éshté konsideruar edhe mé
tutje, deri edhe né vitet pas Luftés sé Paré Botérore, si sovrani i
ligjshém i Shqipérisé, i njohur nga e drejta e brendshme e vendit dhe
nga ajo ndérkombétare, pér shkak se vendimet ndérkombétare té para
Luftés sé Paré Botérore nuk ishin shfugizuar né ményré ligjore, por si
rezultat i traktateve té fshehta, té njéanshme dhe jo gjithépérfshirése.
Pér shqiptarét kombétaristé, té cilét e kishin té rrénjosur thellé
besnikériné ndaj Prijésit, mos abdikimi i Vidit do té thoshte qé edhe mé
tutje ai konsiderohej si sundimtari i tyre me té drejta té plota. Po ashtu
edhe pér até veté Shqipéria mbeti edhe mé tutje njé principaté “in
absentia”.

Kthimi i tij né Shqipéri pas luftés u ndérlikua nga fakti qé
fuqité fitimtare né lufté té Antantés dhe vecanérisht Franca, té cilés iu
bashkéngjit edhe Italia, penguan njohjen e té drejtés sé kthimit té Vidit
né Shqipéri dhe e ndérlikuan vendimin e 29 korrikut 1913, me njé seri
aktesh ndérkombétare té njéanshme né rrjedhén e Luftés sé Paré
Botérore dhe né ditét menjéheré né vigjilje té pages, té cilat ia
pamundésuan Vidit rikthimin né Durrés né vitet e pages.



